
Kipawtengatenga ki Nisikawlane fitEfs4%

Masalrwaku ki Twaumase, ka Tama ka
wadulru sanaka manemane, ka wabekace
subelebelenge si kawmasane ka Tamatama.
Masalrwaku ki Tamatama ka Yesu Kirisitu,
ka kinavaevane ka lalake ki Twaumase,
ngwakai ki Siri kikatawbaliri, la kitulalake
ngukai ki tawvailekete ka Malria, la
kipakwalri ikai ki alrima ki Puntiu Pilatu, si
kikedrekedre pikai ki ziwzika, la pacai si
kidralreke; la muswadriadringi, saka samaka
tulrulu la twalai ki tapacadhane sielane, la
musubelebelenge si takaenene ikai vanale ki
sapupukwanenga ka Tama ka Twaumase,
lubibilrili la Iri tara twalai kwini kela
mukawmasane, Iri saibange ki
panianianiakeana si wapacainga ka
umawmase.

Masalrwaku ki Siri.

Masalrwaku ki saniange si ka
twamapapangalane ka kiwkai.

Masalrwaku ku tamaelrelreane ki kiasususu.
Masalrwaku ku sapacepane ki pasalrivane.
Masalrwaku ku siaelane ku kinawmasane.
Masalrwaku ku palralrawthu ka niake.
Amingi.

[#c* 22T 11:11-15 - 26-27]

11. Ku Uria la tubalre, <<Ku latamagarange ki swa Iseraylri si swa
Yuda makitwa ikai takikaruburuburane, si ku Langiane la ikai kavai,
ku tamatama ki kwapingi ka Yuabe si lakwapingini makitwa ikai
ubulane tutakwapingane, anaku maka dulru mutavanane si
kanekane ungungulu, tadrusa ki taelrelreli? Papiaku ki niakesu
kiketekete, lutuumane kainaku Iri maka pangimia kikai'>> La iya.

12. Ku Davidi la kawriva, <<Luiyasi kamani kwini, ani ikaiyana kikai
kaikameane, luiya la nau sateatedrenga muswane putavanane.>>
Kwini ki vai ku Uria la ikaaiyana Yerusalrime.

13. Sakakaiyane, ku Davidi la dawlu si kabalrulu iniane kane ungulu,
la pakabusuku iniane. Ai kwini sakamaungu, ku Uria laka sakamiya
kai mutavanane; kwini lasu wamwa kwidra ki taikaikaiyane Ki
tarakadrekadrenge ki daane ki talialalai, si apece ikai ki tanaini.

14. Sakamialrealre, ku Davidi la pacase ku tigami baai ki Yuabe, la
cunu ki Uria iluku.

15. Kwini tigami amia kai, <<Malra ki Uria pataluela pwa ki
maparawraamurunga ki tamakarururuburane, kunumi la suludra
arwalrilrikudru, lani kipapacai ikai ki tamakarururuburane.>>

26. Ku Batheseba ka taelrelre ki Uria sa kilalra ku taelrelreini ala ka
kiapapacai ikai tamakarururuburane la kirimu tubi turamuru si
pasikai iniane kalreme.

27. Sangilribatenga ku takalremeane, ku Davidi la malra ki
Batheseba mwa ki daane ki talialalai, ataelrelrenga iniane, la
pasikai ki talialalai tulalake ku vaeva ku sawvalai. Ai ku Tamatama
kadrwa ku takiragadhane ku tapangimiane kikai ki Davidi.

